
HEZKUNTZA SAILA Dl DEPARTAMENTO DE EDUCACION

EBAZPENA, 2024ko uztailaren 19koa, Hezkuntza Saileko Langileak Kudeatzeko
zuzendariarena, honako hau aldatzen duena: hirugarren aldiz zuzendari beraren 2024ko
apirilaren 8ko ebazpena, publiko egiten duena Euskal Autonomia Erkidegoko
unibertsitatez kanpoko ikastetxe publikoetan ordezkapenak egiteko izangaien behin
betiko zerrenda, 2024/2025 ikasturterako.

Hezkuntza Saileko Langileak Kudeatzeko zuzendariaren 2024ko apirilaren 8ko Ebazpenaren
bidez, Euskal Autonomia Erkidegoko unibertsitatez kanpoko ikastetxe publikoetan
ordezkapenak egiteko izangaien behin betiko zerrenda argitaratu zen, 2024/2025 ikasturterako.

2024ko uztailaren 9an, Eibarko Lan Arloko Epaitegi Bakarrak epaia eman zuen, LUR CANO
VERGARA andreak eskatuta bideratutako 226/2024 zenbakiko lan-autoei dagokionez. Honela
dio:

"Baietsi egiten dut LUR CANO VERGARA andreak EUSKO JAURLARITZAKO HEZKUNTZA
SAILAREN aurka jarritako demanda, eta, horrenbestez, erabaki dut ondoriorik gabe uztea
Hezkuntzako Arabako lurralde-ordezkariaren 2021/11/24ko Ebazpena, zeinaren bidez
demandatzailea Hezkuntza Saileko hezkuntza-langileen ordezkogaien zerrendatik kanpo uzten
baita, eta, ondorioz, demandatzaileak eskubidea duela ikastetxe publikoetan ordezkapenak
egiteko Hezkuntza-laguntzako espezialistak izangaien zerrendara itzultzeko, zegozkion
zerbitzuen kontratuetako denbora barematzeko eskubidea aitortuta, bai eta zerbitzu horiek
emateagatik jaso behar zuen ordainsariaren baliokidea jasotzeko eskubidea ere, eta Hezkuntza
Saila kondenatzen dut ebazpen honen edukia betetzera".

Aurrekari horiek kontuan hartuta, aipatutako epaian erabakitakoa bete behar da.

Bestalde, akats bat antzeman da ordezkogaien behin betiko zerrendan, eta zuzendu egin behar
da, izan ere, OLAIA HERNANDEZ SEGUROLA andrearen puntuazioaren zati bat kendu da,
hain zuzen, ikastetxe publikoetan izandako esperientziari dagokiona.

Beraz,
XEDATZEN DUT:

l.artikulua.- Euskal Autonomia Erkidegoko unibertsitateaz kanpoko herri-ikastetxeetan
2021/2022 ikasturtean ordezkapenak egiteko hautagaien zerrendan LUR CANO VERGARA
andrea sartzea, hain zuzen, hezkuntza bereziko lan-legepeko langileen 5113 Hezkuntza-
laguntzako espezialisten zerrendan.

2.artikulua.- Hezkuntza Saileko Langileak Kudeatzeko zuzendariaren 2024ko apirilaren 8ko
Ebazpena aldatzea. Ebazpen horren bidez, Euskal Autonomia Erkidegoko unibertsitateaz
kanpoko herri-ikastetxeetan 2024/2025 ikasturterako ordezkapenak egiteko hautagaien behin
betiko zerrenda argitaratu zen. Hona hemen aldaketak:

- 2024/2025 ordezkapenetarako hautagaien behin betiko zerrendan berriz sartzea Lur
Cano Vergara andrea, zehazki, Gipuzkoako Lurralde Historikoko 5113 Hezkuntza-
laguntzako espezialista espezialitatean, guztira 39 punturekin 557. postuan, araudian
ezarritako berdinketa hausteko irizpideekin bat.

- Olaia Hernandez Segurola andreari 29,16 puntu ematea Bizkaiko Lurralde Historikoko
0255 Biologia eta Geologia eta 0989 Curriculum Desberdinak Eratzekoa: Zientzia eta
Teknologia espezialitateen behin betiko zerrendan. Espezialitate horietan, 294. postua
hartuko du Biologia eta Geologia espezialitatean, horretarako araudian ezarritako

berdinketa hausteko irizpideak aplikatuz, eta 721. postua Curriculum Desberdinak
Eratzekoa: Zientzia eta Teknologia espezialitatean.

3. artikulua.- 1zangaien behin betiko zerrenda horiek argitaratzeko agintzea webgune honetan:
https://www.euskadi.eus/eusko-jaurlaritza/hezkuntza-langileak/ Ordezkapenetarako izangaiak —
Irakaskeak edo Irakasleak ez diren langileak (kasuaren arabera) — 2024/2025-ikasturtearen
birbaremazioa eta Interneteko helbide honetan: https://hezigunea.euskadi.eus/es  (sartu
NAN/AIZ eta pasahitza) - Eremu pertsonala — lzapideak langileen sailarekin — Ordezkapen
izangaien birbaremazioa — 2024-2025 ikasturtea.

4. artikulua.- Ebazpen honen aurka, interesdunek gora jotzeko errekurtsoa aurkeztu ahal izango
dute Administrazio eta Zerbitzuen sailburuordearen aurrean, hilabeteko epean, ebazpen hau
argitaratu eta hurrengo egunetik hasita.

